
№ 41 (90), 24-31. 10. 2007 г.БЕЛАРУСКАЯ ГАЗЕТА

З КОМПЛЕКСАМ ДЗЯРЭЎНІШЭСЦЕ НА ДЗЯДЫ

ЗМАГАЕЦЦА АЛЕГ
АБЛАЖЭЙ НА СТАР.7

ЯКУБ КОЛАС І КУРАПАТЫ
У АПОШНІ ДЗЕНЬ СВАЙГО ЖЫЦЦЯ НАРОДНЫ ПАЭТ
НАВЕДАЎ МЕСЦА МАСАВЫХ РАССТРЭЛАЎ

Працяг на стар. 4

Гэта  адбылося  ў  жніўні
1956 году. А сёлета 3 лістапа
да Коласу споўніцца 125.

Некаторыя ўдзельнікі на
шага  юбілейнага  апытання
(яно на 2й старонцы) звярта
юць увагу на тое, што лаўрэ
ат сталінскай прэміі Якуб Ко
лас, якому ўлада падарыла
асабняк  у  цэнтры  Мінска  і
персанальны  аўтамабіль,
цалкам  прыняў  правілы
гульні, змірыўся з імі і толькі
прыслугоўваў таталітарнаму
рэжыму. А гэта значыць, што,
маўляў,  і сёння, калі ўявіць
сабе  жывога  Коласа,  ён  бы
падтрымаў  цяперашні  рэ
жым, у тым ліку і яго антыбе
ларускую моўную палітыку.
Ці так гэта?

Якуб Колас і сапраўды жыў
і  працаваў  у  Мінску  ў  тыя
часы,  калі  за  адну  ноч  тут
расстрэльвалі сто прадстаўн
ікоў інтэлігенцыі – практыч
на, усіх ягоных знаёмых, паэ
таў, выкладчыкаў, даследчы
каў…  Што  ён  мог  зрабіць?
Таксама быць расстраляным?

Многія  тагачасныя  ідэо
лагі толькі гэтага ад яго і ча
калі. Каб адным махам  і на
заўжды  закрыць  апрыклае
“беларускае пытанне”.

І тады, у 1930я, і пазней –
у 1940я  і 1950я – у Коласа
быў вельмі складаны выбар,

не  звязаны  з  яго  ўласным
жыццём  або  яго  ўласнай
смерцю.  Перад  вайной,  у
часе вайны  і пасля вайны ў
Беларусі адбываўся самы сап
раўдны генацыд беларусаў.
Наша зямля магла ператва
рыцца ў пустку, і як асобная
культура  і  нацыя  Беларусь
перастала б існаваць. За часы
тых рэпрэсій з некалькіх со
цень беларускіх паэтаў аца
лела ўсяго некалькі. Застаю
чыся “на плыву”, “у фаворы”
(хоць надта ж прывідны быў
той “фавор”), Якуб Колас за
бяспечваў тым самым буду
чыню  нашай  культуры.  Па
куль ён жывы і не адрынуты
ўладай, датуль Радзіма для
мільёнаў беларускіх дзяцей
пачынаецца з радкоў “Мой
родны кут, як ты мне мілы”, а
не з якіхнебудзь іншых – пра
іншы край  і на  іншай мове.
Вось у чым быў выбар Кола
са, нашмат больш цяжкі, чым
паміж жыццём і смерцю. “Но
вая зямля” магла лёгка стаць
творам забароненым, які б
друкаваўся толькі ў эмігра
цыі  –  аж  да  самае  пераст
ройкі,  калі  б,  нарэшце,  яе
надрукавалі тут. Але ці было
б тады яе каму чытаць?  І ці
выглядала б яна тады на на
цыянальны эпас?

Калі  б  сёння  Якуб  Колас

патрапіў у Беларусь, ён і сап
раўды перажыў бы вялікую
радасць,  найперш  ад  таго,
што Беларусь – незалежная
краіна, і вялікае расчараван

не — ад таго, што яна жыве
не  паводле  сваіх  уласных
традыцый і не ладзіць са сва

Я.Кругер. Партрэт Якуба Коласа. 1923 г

28-ГА КАСТРЫЧНІКА ВУЛІЦАМІ МІНСКА ПРОЙДЗЕ ШЭСЦЕ Ў
КУРАПАТЫ. У 14-30 ТАМ ПАЧНЕЦЦА МІТЫНГ. РЭПАРТАЖ —
У НАСТУПНЫМ НУМАРЫ

ШТО, НА ВАШУ ДУМКУ, СКАЗАЎ БЫ
ЯКУБ КОЛАС ПРА СЁННЯШНЮЮ БЕЛАРУСЬ?
ГЕНАДЗЬ БУРАЎКІН, ПАЭТ:

“ДУМАЮ, ЯГО СЭРЦА
НЕ ВЫТРЫМАЛА Б”
Якуб Колас – геній. А гаварыць за генія нават генію не дазва
ляецца.А падругое, Колас жыў у настолькі іншы час – і па ат
масферы ў грамадстве,  і па народу, што мне цяжка мерка
ваць. Я зараз, думаючы над адказам, успамінаю апошнія дні
Канстанціна Міхайлавіча, апошні яго вельмі сур’ёзны крок,
які, на жаль, мне здаецца, народ наш да гэтага часу не зразу
меў. Я маю на ўвазе тое, што перад сваёй смерцю ён аднёс
пісьмо ў ЦК КПБ аб становішчы з беларускай мовай. Не ведаю,
ці напісаў бы Якуб Колас у наш час яшчэ адно пісьмо, але тое,
што ў душы яго была б гаркота, ад таго, што робіцца з яго
роднай мовай, якой ён служыў, з якой увайшоў у сусветную
літаратуру, на якой напісаў свае геніяльныя творы... Я думаю,
сэрца яго не вытрымала б.

ВЕРАНІКА, НАСТАЎНІЦА:

“ЯГО МАРА НЕ НАБЛІЗІЛАСЯ”
Баюся, ён быў бы страшэнна расчараваны сваёй краінай. Бо
тая ідэальная Беларусь, пра якую яны марылі ў “нашаніўскую
пару”, не толькі не наблізілася, а наадварот, за гэтыя гады
толькі аддалілася.

АЛЕСЬ АНЦІПЕНКА, КУЛЬТУРОЛАГ:

“ЁН БЫ ЗДЗІВІЎСЯ АКТУАЛЬНАСЦІ
“НОВАЙ ЗЯМЛІ”
Я думаю, што ён бы здзівіўся, наколькі актуальная ягоная па
эма “Новая зямля”. Тыя ж самыя праблемы. Беларусы пара
нейшаму ездзяць, як той дзядзька, у Вільню, у розныя банкі.
Сяляне, як зямлі не мелі, так і не маюць. Беларусь ізноў стаіць
перад вельмі сур’ёзнымі сацыяльнымі праблемамі. Вельмі
шмат аналогій, вельмі шмат такіх асацыятыўных працягаў
тых тэмаў беларускай экзістэнцыі, якія Колас выпісаў ці зак
рануў у сваёй паэме. Беларусы паранейшаму не з’яўляюцца
напоўніцу гаспадарамі на сваёй зямлі. Яго гэта не магло б уз
радаваць. Галоўная праблема ў коласавай паэме – тое, што
беларус не мае сваёй краіны. І гэтая праблема застаецца га
лоўнай і сёння.

ВАСІЛЬ, ПРАДПРЫМАЛЬНІК:

“ЛЕПШ НЕ СТАЛА”
Як чалавек разумны, ён бы ўспрыняў гэты час такім, які ён
ёсць.  І адпаведна заўважыў бы і кепскія,  і добрыя бакі. Бо
ўлада лепшай не стала за час па ягонай смерці. Усё той жа
бальшавізм і культ асобы. Усё тое ж вытручванне ўсяго нацы
янальнага. Але, нягледзячы на ўсё, беларуская мова жыве. Яна
патрэбная людзям. І такіх людзей не мала. А значыць, жыццё
яго прайшло не дарэмна.

ВАЛЯНЦІН АКУДОВІЧ, ФІЛОСАФ:

“БЫЛІ Б І РАДАСЦЬ, І
РАСЧАРАВАННЕ”
Якую б версію мы ні высунулі, гэта ўсё будуць нашы вольныя
фантазіі. Любы чалавек, які б вярнуўся ў гэты свет праз паўста

годдзя, асабліва, калі ўсё кардынальна мяняецца кожнае дзе
сяцігоддзе, найперш, ён бы зважаў не на Беларусь. А задумаў
ся б над тымі цывілізацыйнымі пераменамі, якія адбыліся. А
яны радыкальныя. У 1957м у нас толькі лямпачкі ставілі, а
сёння я сяджу ў Інтэрнэце, пра які тады ніхто не чуў. Я думаю,
што ён сёння адначасова б і ўсцешыўся, і засмуціўся. Бо калі
ён сыходзіў з жыцця, у яго была надзея, што беларуская мова,
беларуская культура праз пэўны этап расквітнее. Хоць сы
ходзіў ён у час досыць цяжкі для беларушчыны. Але чалавек,
які аддаў усё сваё жыццё на беларушчыну, канечне, паміра
ючы, верыў, што абернецца да лепшага. І з гэтага ён, канечне
б, меў шмат смутку. Што б яго ўсцешыла? Усцешыла б незалеж
насць. Чаго тады, ясна, не было і чаго ён не мог прадбачыць.
Ён мог пра яе марыць, але прадбачыць, што распадзецца ка
муністычная імперыя і Беларусь будзе незалежнай, ніхто не
мог. Бо савецкая імперыя і камуністычная ідэалогія, як ніколі,
былі моцныя. Хутчэй за ўсё, гэта было б пачуццё і радасці, і
вялікага расчаравання.

ТАЦЯНА, СТУДЭНТКА:

“БЫЎ БЫ ЗАДАВОЛЕНЫ”
Ён быў бы вельмі задаволены тым, што яго імя не забытае.
Што ягоныя творы працягваюць чытацца і вывучацца. Па іх
ставяцца спектаклі. Яны паранейшаму хвалююць людзей. І
што сваю місію на зямлі ён выканаў.

ГЕНІК ЛОЙКА, МАСТАК:

“ЗАНЯЎ БЫ ПАЗІЦЫЮ ЛУКАШЭНКІ”
Калі б ён уваскрос чалавекам старым, сталінскім лаўрэатам і
аблашчаным уладамі паэтам, ён бы заняў, я думаю, пазіцыю
Лукашэнкі. Яго б гэтая Беларусь цалкам задаволіла б. Нават
па моўным пытанні яны б з кіраўніком дзяржавы паразумел
іся б. Маўляў, дастаткова таго, што мова вывучаецца ў школе,
ёсць філфак, кніжкі выдаюцца. Але той факт, што ён сядзеў у
турме ў маладыя гады, кажа пра тое, што ён быў тады іншым
чалавекам. Калі б ён уваскрос маладым, ён быў бы адным з
лідэраў супраціву.

УЛАДЗІМІР, ІНЖЫНЕР:

“ЦІ БЫЛО Б ЯМУ З КІМ
ПЕРАКІНУЦЦА ПАРАЙ СЛОВАЎ?”
У яго не было б словаў. У яго адняло б мову ад таго, у што пе
ратварылася ягоная Беларусь. З кім яму было б перакінуцца
парай словаў на роднай мове?

ВАЛЯНЦІН ТАРАС, ПІСЬМЕННІК:

“СТРЭЛЬБЫ, ХЛОПЧЫКІ, БЯРЫЦЕ”
Першае, што прыходзіць у галаву, гэта коласаўскія радкі:
“Стрэльбы, хлопчыкі, бярыце”. А так... Адказваць за яго я не
бяруся. Адно скажу, што ў тым Коласе, сталінскім лаўрэаце, як
у вязніцы, жыў той малады Колас, які ў свой час бунтаваў і
сядзеў за паліытку. І, хутчэй за ўсё, сёння той малады Колас
вырваўся б са сваёй унутранай вязніцы. І быў бы побач з намі
і на “Чарнобыльскім шляху”, і ў Курапатах.

Працяг тэмы на стар. 1 і 4.
Пытанне наступнага тыдня: Як у Беларусі будуць адзна-

чаць 100 гадоў Кастрычніцкай рэвалюцыі? Адказвайце нам
на адрасы, пазначаныя ў канцы нумара.

Дональд Туск вітае сваіх прыхільнікаў па заканчэнні выбараў у
Сейм, Варшава, 21 кастрычніка 2007 году.

НОВЫ ПОЛЬСКІ ПРЭМ’ЕР НЕ ЎЯЗНЫ Ў БЕЛАРУСЬ?

Кіраўніцтва  Еўразвяза  –
Еўракамісія разглядае магчы
масць увядзення так званай
“сіняй карты”. Назва прыду
мана паводле аналогіі з “зя
лёнай картай” (відам на жы
харства),  якую  выдаюць
імігрантам  у  ЗША.  Згодна  з
прапановамі, імігрантам з ад
паведнай кваліфікацыяй буд
зе выдавацца дазвол на пра
цу ў краінах ЕЗ на два гады.
Для атрымання сіняй карты
трэба будзе выканаць шэраг
жорсткіх  патрабаванняў:
мець дыплом аб адукацыі, які
прызнаецца  ў  Еўропе,
мінімум  трохгадовы  стаж
працы  па  спецыяльнасці,  а
таксама рабочую вакансію,
якую не ўдаецца запоўніць
кандыдатамі з Еўразвяза.

Еўракамісія  лічыць,  што
трэба паскараць эканамічны
рост  у  Еўропе  і  для  гэтага

важна прыцягваць да працы
спецыялістаў высокай кваліф
ікацыі  зза  межаў  звяза.  У
бліжэйшыя 20 гадоў, паводле
ацэнак экспертаў, ЕЗ спатрэ
бяцца 20 мільёнаў замежных
спецылістаў. Асабліва востра
Еўразвязу не хапае інжыне
раў і спецыялістаў у камп’ю
тэрных тэхналогіях.

Але для таго, каб прапано
ва пра сінюю карту набыла
сілу, яна павінна быць ухва
лена  ва  ўсіх  27  краінах  ЕЗ.
Пры гэтым Вялікабрытанія  і
Данія  могуць  адмовіцца  ад
гэтага. У Лондане, напрыклад,
практыкуецца  сістэма  на
лічэння балаў для імігрантаў.
А ў Галандыі і Германіі ўвогу
ле лічаць прапанову няўда
лай.

Супраць прыезду кваліфі
каваных імігрантаў выступа
юць і прафсаюзы, якія баяцца

наплыву  ў  краіны  Еўропы
таннай рабочай сілы. У гэтай
сувязі Еўракамісія прапануе
зрабіць так, каб заробак ула
дальнікаў  сіняй  карты
мінімум  утрая  перавышаў
мінімальны памер зарплаты
ў краіне, што прымае мігран
таў.

У  еўрапейскіх  палітыкаў
пакуль няма адзінай і пасля
доўнай  пазіцыі  ў  пытаннях
іміграцыі, як і ў пытанні віза
вай  палітыкі.  Так  Еўразвяз
усур’ёз  разглядае  магчы
масць  скасавання  візаў  на
ўезд на тэрыторыю краінаў,
якія  ў  яго  ўваходзяць,  для
грамадзянаў Расіі. Але пры
гэтым ЕЗ адмаўляецца скасо
ўваць візы для грамадзянаў
Украіны.  А  для  беларусаў
яшчэ  і  павышаецца  кошт
візаў.

Паводле СМІ

УВАХОД ТОЛЬКІ ДЛЯ “СІНІХ”?

На парламенцкіх выбарах,
якія  адбыліся  ў  Польшчы  ў
нядзелю, упэўнена перамагла
партыя «Грамадзянская Плат
форма». Яна атрымала 41,6%
галасоў.  ГП  адарвалася  ад
свайго галоўнага канкурэнта
— партыі «Права і Справядл
івасць» на чале з цяперашнім
прэм’ерам  Яраславам  Ка
чыньскім — на 9%. Як пісала
брытанская прэса, адбылася
“паспяховая аперацыя раз
дзялення  братоўблізнятаў
Качыньскіх  (Лех  Качыньскі
з’яўляецца  прэзідэнтам
Польшчы).

Лідэр  ГП  Дональд  Туск
кажа пра перамогу дэмакра
тыі, аргументуючы гэта самай
высокай  яўкай  выбарцаў  у
гэтай краіне з часоў развалу
камунізму.

Акрамя  «Грамадзянскай
Платформы» і партыі «Права
і Справядлівасць», у парла
мент увойдуць кааліцыя «Ле
выя і Дэмакраты» (13,17 %) і
«Польская  Народная
Партыя» (8,8 %). Згодна з гэ
тымі  звесткамі  ГП  атрымае
208 месцаў у сейме, ПіС – 164
месцы, а ЛіД і ПНП — па 55 і
35 адпаведна, а адно месца
атрымае  нямецкая  мен
шасць.  Гэта  значыць,  што
Платформа  не  зможа  ства
рыць урад самастойна і вы
мушана будзе стварыць каал

іцыю з партыяй Квасьнеўска
га  (ЛіД),  альбо  з  сялянскай
ПНП.  Дональд  Туск  ужо
правёў паспяховыя перамовы
з лідэрам гэтай партыі Валь
дэмарам Паўлякам.

Вялікую маральную падт
рымку партыі “Грамадзянс
кая платформа” аказалі былы
прэзідэнт  Польшчы,  лідэр
“Салідарнасці” Лех Валэнса і
былы міністр замежных спра
ваў Польшчы, удзельнік ан
тыгітлераўскага  супраціву
Уладзіслаў Барташэўскі.

Між  тым,  Дональд  Туск

будзе першым у гісторыі прэ
м’ерміністрам Польшчы, які
з’яўляецца непажаданай асо
бай  ва  ўсходніх  суседзяў  –
сцвярджае «Gazeta Wyborcza»
ў артыкуле «Туск не ўедзе ў
Беларусь».

Польская  газета  цытуе
дзяржаўнае агенцтва БелТА,
якое пісала падчас выбараў:
«Ад такога прэм’ера не варта
чакаць пазітыўных зменаў у
двухбаковых адносінах». Па
добныя абвінавачанні з’явілі
ся й на старонках афіцыйнай
газеты «Советская Белорус

сия».
Аднак Дональд Туск, нават

калі й захацеў бы паехаць у
Мінск,  не  можа  гэтага
зрабіць. У Беларусі ён – непа
жаданая  персона.  У  жніўні
палітык  хацеў  прыехаць  у
Гродна на святкаванне Дня
Польскага  войска.  Яго  не
ўпусцілі,  а  беларускія  па
межнікі паставілі яму штамп:
«Уезд забаронены». «Мы далі
ім па мордзе, і слушна» – ска
заў тады пра Дональда Туска
Аляксандр Лукашэнка.

Найбольшыя  прэтэнзіі
ўлады РБ маюць да Дональда
Туска ў сувязі з яго візітам у
Гродна  яшчэ  ў  жніўні  2005
году. Тады лідэр «Грамадзян
скай  платформы»  каля
Польскага дому сустрэўся са
старшынёй  Саюза  палякаў
Беларусі Анжалікай Борыс.

“Gazeta Wyborcza” паспра
бавала даведацца, ці ў якасці
прэм’ерміністра  Дональд
Туск надалей будзе непажа
данай  асобай  у  Беларусі.
Аказалася, што гэта сакрэт
ная інфармацыя. Прэссакра
тар беларускага МЗС Марыя
Ваньшына адказала, што на
тэму спісу персон нонграта
міністэрства  інфармацыі не
дае.

Паводле СМІ

Літоўская дзяржава вып
лаціць кампенсацыі грамад
зянам  Літвы,  члены  сем’яў
якіх  былі  зняволеныя  ў  са
вецкіх  лагерах  і  загінулі  ў
змаганні  з  бесчалавечным
рэжымам.

Згодна з новай рэдакцыяй
закона аб прававым статусе
ўдзельнікаў супраціву акупа
цыі 19401990 гадоў, прававы
статус удзельніка вызвольна
га змагання будзе таксама за
мацаваны за ахвярамі ГУЛА
Гу, удзельнікамі паўстанняў і
страйкаў  палітычных  вязь
няў. Члены іх сем’яў атрыма
юць аднаразовыя выплаты ў
памеры 20 тыс. і 15 тыс. літаў
(адпаведна 5780 і 4335 еўра).

Паводле СМІ

КАМПЕНСАЦЫІ
АХВЯРАМ
ГУЛАГУ

ёй  уласнай  мовай  і  культу
рай.

Наступнае пытанне нашага
гіпатэтычнага сюжэта – адно
сіны  Коласа  з  сённяшняй
уладай. Ці падзяліў бы народ
ны паэт Беларусі Якуб Колас
лёс  народнага  пісьменніка
Васіля Быкава? У гэтым няма
ніякага сумневу, бо лёс Бы
кава па сутнасці падзяліў на
ват народны пісьменнік Іван
Шамякін, які да канца лічыў
сябе  “верным  памочнікам”
калі не партыі, дык прэзідэн
та. Інакш кажучы, ад Коласа б
тут  не  залежала  нічога.  Бо
для цяперашняга рэжыму не
надта важна – служыць яму
беларускі пісьменнік ці выс
тупае супраць. Колас не пай
шоў бы служыць Лукашэнку
не таму, што ён так вырашыў,
а таму, што Лукашэнку ён не
патрэбны. Нават таго страш
нага  выбару,  які  выпала
зрабіць Коласу пры Сталіне,

сёння б ён не атрымаў.
Іншае пытанне: ці паспра

баваў бы Колас паўплываць
на тую сітуацыю, у якой апы
нулася Беларусь?

Колас  заўсёды  імкнуўся
ўплываць. Пра гэта сведчыць
ягоны ліст аб становішчы бе
ларускай мовы, які ён занёс
у  ЦК  перад  самай  смерцю.

Тады, дарэчы, і да такіх лістоў
было  нашмат  больш  увагі,
чым сёння. Ліст маглі не заў
важыць, але маглі “даць яму
хаду”.

Яшчэ адзін прыклад Кола
савай неабыякавасці – эпізод
апошняга дня, апісаны дас
ледчыкам Сцяпанам Алексан
дровічам. Перад самай сваёй
смерцю Якуб Колас наведаў
Курапаты.

Кніга Сцяпана Александ
ровіча “Крыжавыя дарогі” па
бачыла  свет  у  1985  годзе,
яшчэ да таго, як пра Курапа
ты загаварылі шырока і калі
з’явілася  сама  гэтая  назва
мясцовасці колішніх расстрэ
лаў,  дзе  ад  куляў  карнікаў
НКВД загінулі сотні прадстаў
нікоў беларускай культуры.
Вось той эпізод:

“Пасля снядання 13 жніўня
1956 году Канстанцін Міхай
лавіч  папрасіў  шафёра  за
везці яго ў лес. Праехалі яны
па Маскоўскай шашы і звяр
нулі налева, дзе на пагорку
стаялі высокія сосны, а крыху

ніжэй прыкідаліся купкі ду
жых бяроз.

Спачатку ён крыху пату
паў: ці не схаваліся дзе ў зя
лёным моху ці пад кустом ба
равікі.  А  потым  прысеў  на
пень. Сонца свяціла яшчэ па
летняму, але перагонамі на
лятаў  халодны  вецер,  і  ён
вымушаны быў шукаць заці
шак  у  лагчыне  каля  бяроз.
Прылёг на сухую купіну і ця
пер  толькі  ўбачыў  побач  з
трыма  бярозамі  вялікі  му
рашнік…  Доўга  сядзеў  ён,
пазіраючы на мітусню мура
шак, адключыўшыся ад усяго,
што дзеелася вакол. Потым
моўчкі падняўся, пахадзіў ва
кол мурашніку і бяроз, сеў у
машыну і вярнуўся дахаты. З
цяжкасцю  падняўся  ў  свой
рабочы пакойчык, перакусіў,
і раптам стала кепска.

У трынаццаць гадзін двац
цаць хвілін перастала біцца
ягонае сэрца…”

Сымон Музыка

ЯКУБ КОЛАС І КУРАПАТЫ
У АПОШНІ ДЗЕНЬ СВАЙГО ЖЫЦЦЯ НАРОДНЫ ПАЭТ
НАВЕДАЎ МЕСЦА МАСАВЫХ РАССТРЭЛАЎ

ШАНОЎНЫ ЧЫТАЧ!

Якуб Колас у сваёй бібліятэ-
цы. Мінск. 7 чэрвеня 1954 году.

Заканчэнне. Пачатак на
стар. 1

Для таго, каб наша з
вамі газета станавілася

лепшай і яе было цікавей
чытаць, нам трэба больш

ведаць пра вас. І ўлічваць
ваша меркаванне.

Таму мы працягваем
друкаваць пытанні на-

шай анкеты (пачатак гл. у
мінулым нумары). Вам не

трэба называць сваё про-
звішча і дакладны адрас

– дастаткова запоўніць
анкету, выразаць яе і

даслаць на адрас:

220050 МІНСК, а/с 97

6. Матэрыялы якіх рубрык
нашай  газеты  выклікаюць
Вашу ўвагу найперш?

 Пытанне тыдня і Каментар
 Чаго не паказвае БТ
 Суседзі
 Грамадства і ўлада
 БеларусьРасія
 БеларусьЕўропа
 Гаспадарка
 Саюздрук
 Як робяцца хвалі
 Стрэмкі
 Невядомая Беларусь
 Блакітны агеньчык
 Наша пошта
 Фотафакт
 Мясцовы дадатак
(Можна пазначыць птушкай

адразу некалькі рубрык)

7. Якія рубрыкі Вы лічыце
нецікавымі ці непатрэбнымі?
(Напішыце)

8.  Якіх  рубрык,  на  Вашу
думку, не хапае ў газеце (На
пішыце)

(Працяг у наступным ну
мары)

Поспехаў вам!
Чакаем вашых адказаў.

УРАЎНЕННЕ З ТРУБАМІ
КАБ НЕШТА З ГАЗАПРАВОДУ АТРЫМАЦЬ, ТРЭБА ЯГО НАПОЎНІЦЬ

«Расія можа вярнуцца да
пытання будаўніцтва другой
ніткі газаправоду “ЯмалЕў
ропа”, — завіў кіраўнік ураду
Расіі Віктар Зубкоў у Мінску
на пасяджэнні так званага са
юзнага Савета міністраў Бе
ларусі і Расіі. Некаторыя жур
налісты паспяшаліся назваць
гэтую заяву “сенсацыяй”. Але
з высновамі, як заўсёды, вар
та пачакаць.

Нагадаем, што прапанову
пабудаваць другую нітку пе
рад  гэтым  вылучыў  Аляк
сандр Лукашэнка. У абмен ён
паабяцаў  Газпрому  магчы
масць  бясплатнага,  цягам
двух гадоў, перапампоўвання
газу праз тэрыторыю Бела
русі.

Беларусі  гэтая  другая
нітка не тое, каб надта пат
рэбная, але і не зашкодзіла б.
Папершае,  гэта ў будучым
дадатковыя  грошы  ў  дзяр
жаўны бюджэт за транзіт. Па
другое, седзячы “на трубе”,
лягчэй гандлявацца з Расіяй
наконт цаны газу для белару
саў. Ціск у трубе расійскі бок
панізіць не можа, каб не ўсту
паць  у  канфлікт  з  еўра
пейскімі спажыўцамі (а так не
аднойчы  здаралася  ў  міну
лым). Так што сітуацыя для
беларускага  кіраўніцтва
спрыяльная.

Таму РБ і выступае актыў
на  за  будаўніцтва  другой
ніткі газаправоду “ЯмалЕў
ропа”. Менавіта таму, а не з
любові да Расіі, кіраўнік Бела
русі  ўзмоцнена  крытыкуе
праект будаўніцтва Паўноч
наЕўрапейскага газаправо
ду па дне Балтыйскага мора.
І менавіта таму ў Расіі, наад
варот, гэтак зацікаўленыя ў
яго будаўніцтве – каб не за
лежаць ад прыхамацяў Лука
шэнкі.

Праект ЯмалЕўропа яшчэ
нядаўна называлі стратэгіч
ным. Працягласць маршруту
– 4,1 тысячы кіламетраў, ад
радовішчаў Ямала праз Ухту і
Таржок, потым па тэрыторыі
Беларусі й Польшчы ў Герма
нію. Магутнасць газаправоду
да 2010 году планавалася вы
весці на 65,7 мільярдаў куба
метраў  за  год.  Меркаваны

кошт  праекту  ў  1994  годзе
ацэньваўся ў 2 мільярды да
ляраў.

Да 1999 году былі ўведзе
ныя ў эксплуатацыю ўчасткі
першай ніткі газаправоду на
тэрыторыі  Беларусі,
Польшчы і Германіі. Застава
лася толькі злучыць пабуда
ваную сістэму з газавымі па
лямі на Ямале.  І вось тут па
чаліся праблемы. Зза дэфіцы
ту інвестыцыйных сродкаў у
Газпрома асвойванне радов
ішчаў Ямала было адкладзе
на.  Першы  газ  з  радовішча
Баваненкаўскае планавалася
атрымаць яшчэ ў 2005 годзе.
Цяпер гэтая дата адсунулася
на  2011  год.  Але  ж  і  новы
тэрмін расійскім экспертам
падаецца нерэальным.

Разам  з  тым,  здабыча  на
іншых радовішчах Газпрома
– Урэнгойскім і Ямбургскім –
зніжаецца на 2530 мільяр
даў кубаметраў (на 5%) што
год.

Зразумела, калі газу не ха
пае, дык і ў трубу пампаваць
няма  чаго.  У  такіх  умовах
Газпрому другая ветка газап
раводу  ў  Еўропу  цяпер  не
патрэбная. А значыць,  і пра
яе  будаўніцтва  гаварыць
няма сэнсу.

Дык  хто  ж  тады  цягнуў
Віктара  Зубкова  за  язык  у
Мінску?

Адказ  на  гэтае  пытанне
ёсць. Тэма другой ніткі газап
раводу  падчас  перамоваў
кіраўнікоў урадаў Беларусі  і
Расіі ўсплыла невыпадкова.
Расія зацікаўленая ў тым, каб
яе  спецыялісты  будавалі

Атамную электрастанцыю ў
Беларусі (пра што ўжо абвеш
чана ўладамі РБ як пра спра
ву вырашаную). Тэндэр на яе
будаўніцтва будзе абвешча
ны, як чакаецца, у 2008 годзе.
Гэта вельмі прывабны праект
і канкурэнцыя у гэтай галіне
вельмі вострая. Тут і францу
зы, і немцы, і шмат хто яшчэ
прапануе свае паслугі. А ня
даўна ў  інтэрв’ю японскаму
агенцтву “Кіода Цусін” Лука
шэнка прапанаваў паўдзель
нічаць  у  тэндэры  на  права
будаваць  беларускую  АЭС
яшчэ  і  японскім  спецыялі
стам.

А пасля гэтага ён даў зра
зумець расійскаму боку: хо
чаце ўдзельнічаць у будаўні
цтве нашай атамнай станцыі
– пачынайце будаваць дру
гую нітку газаправоду праз
Беларусь. Тады, можа, пытан
не  будзе  вырашана  на  ка
рысць  расійскага  ўдзелу  ў
выгадным праекце. Адказва
ючы  на  гэтую  ініцыятыву,
Зубкоў  і  сказаў,  што  Расія
“разгледзіць  такую  магчы
масць”. Але расійскі прэм’ер
ведае пра зніжэнне тэмпаў
здабычы  расійскага  газу.
Таму  ён  і  дадаў  адразу  на
конт газаправоду: «Збудаваць
–  вялікай  праблемы  няма.
Толькі трэба чымсці яго за
поўніць».

Узнікае пытанне – ці можа
Расія  саступіць  шантажу  і
ўзамен на ўдзел у бадаўніцт
ве АЭС пачаць будаваць но
вую нітку газаправоду “Ямал
Еўропа”? На наш погляд – на
ўрад ці. Папершае, хоць пра

ект будаўніцтва станцыі пры
бытковы, але ён абмежаваны
ў часе. Пабудаваў, атрымаў
грошы і на гэтым усё. А вось
“ЯмалЕўропа” праект сапраў
ды стратэгічны. Ад яго зале
жыць у многім экспарт рас
ійскага газу. Мяняць адно на
другое – без сэнсу, стаўкі не
сувымерныя.

Падругое, Расія зацікаў
леныя ў тым, каб пазбавіцца
залежнасці ў транспартоўцы
газу ад такіх краінаў, як Ук
раїна, Беларусь  і асабліва –
Польшча. Дарэчы, гэта ў Вар
шавы ў першую чаргу трэба
было б спытаць – ці згодная
яна  на  будаўніцтва  другой
ніткі  газаправоду  і  на  якіх
умовах? Так што дадатковыя
магутнасці  калі  Газпром  і
будзе нарошчваць, дык у раз
ліку на ПаўночнаЕўрапейскі
газаправод.

Што да будаўніцтва АЭС у
Беларусі,  дык  у  Расіі  хапае
рычагоў  націснуць.  Выбіць
тэндэр нахрапам у Масквы,
праўда, не атрымалася. Ця
пер яна будзе шукаць шляхі ў
абыход. Але гэта яўна не буд
зе другая нітка трубаправоду
«ЯмалЕўропа».

Вельмі балючым для Бела
русі застаецца пытанне цаны
на расійскі газ.

У кастрычніку Беларусь  і
Газпром пацвердзілі дасягну
тыя прыканцы мінулага году
дамоўленасці, паводле якіх
цана  на  газ  у  2008  годзе
складзе 67% ад сярэднееўра
пейскага. Але сама формула,
на  падставе  якой  гэтая  ся
рэдняя цана вылічваецца, да
гэтуль  няясная.  Паводле
прагнозаў расійскіх экспер
таў, для Беларусі цана газу
складзе ад 108 да 168 даля
раў. Так, згодна з прагнозам
Міністэрства  эканамічнага
развіцця РФ, газ для Беларусі
будзе каштаваць 168 даляраў
за  тысячу  кубаметраў  пры
сённяшняй цане 100.

Да чаго бакі дамовяцца ў
выніку – пакуль сказаць цяж
ка. Шмат залежыць ад таго,
чым пагодзіцца паступіцца
кіраўнік РБ.

Алег Ман

Кампрэсарная станцыя газаправоду «Ямал-Еўропа», Мінскі
раён, 2007 год. Фота з архіву.

ВАРЫКОЗ І ПСІХОЗ Саюздрук
АЛЬБО “Я Б МАРЫЎ ПАСЯЛІЦЦЦА Ў БЕЛАРУСІ”

Як робяцца хваліНЕ ЗА МАРАМІ, НЕ ЗА ГАРАМІ
АЛЬБО КАТАСТРОФА З УДЗЕЛАМ ВЕРТАЛЁТА

У суседняй Польшчы адбы
ліся парламенцкія выбары.
Усе  радыёстанцыі  пра  гэта
спраўна паведамлялі. Услед
за фактам пайшла аналітыка.
І чамусьці, як згаварыўшыся,
усе радыёжурналісты зада
валі палітыкам ды палітола
гам толькі адно пытанне – як
зменяцца паводзіны новага

польскага ўрада адносна аф
іцыйнай Беларусі  і дэмакра
тычнай апазіцыі? Адказы былі
таксама дружныя  і лаканіч
ныя – ніяк. А я б задаў іншае
пытанне  і  задумаўся  над
іншым феноменам. Не за мо
рамі і не за горамі, а ў сусед
няй  краіне  жылібылі  сабе
грамадзяне.  Выбралі  яны

ўладу, але не спадабалася ім,
як тая ўлада пачала кіраваць.
Тады зладзілі яны новыя вы
бары  і  выбралі  сабе  новую
ўладу. А чаму мы, беларусы,
так  не  можам?  Каб  у  гэтую
казку  паверыць,  яе  трэба
часцей  і больш падрабязна
расказваць.

Моўная заўвага. 16 каст

рычніка  на  Радыё  Рацыя
Ігнат Субач рабіў анонс на
вінаў  і закруціў такую вось
фразу: “У Гомелі адбылася ав
іякатастрофа з удзелам вер
талёта”. Жыццё нашае  і так
складанае. Давайце будзем
гаварыць пра яго прасцей.
Будзе больш зразумела.

Сяржук Вітушка

”Еўрапейскі марш” ужо па
чынае пакрысе забывацца як
арганізатарамі, так  і самімі
ўдзельнікамі. Але забыцца на
яго чытачу не дае нястомны
Віктар  Чыкін  у  газеце  “7
дней”.

“Оппозиционная гора роди-
ла даже не мышь, а какого-то
недоношенного таракана.
Минчане и гости столицы убе-
дились в том, что король до
бесстыдства голый. Дей-
ствительно, ни одна из целей,
которых пытались достичь
спадар Милинкевич сотовари-
щи, достигнута не была.

Хотели показать свою силу
— показали слабость. Хотели
продемонстрировать миру
стремление белорусского на-
рода вступить в Евросоюз —
продемонстрировали нечто
противоположное.

Для двухмиллионной сто-
лицы минчан, пожелавших
маршировать, оказалось не-
прилично мало. (…)Иными
словами, можно считать,
что марша вообще не было.
Люди хоть и бродили по про-
спекту, но, с точки зрения на-
уки, этот факт ничего об об-
щественном настроении не
говорит. Если же из числа уча-
стников вычесть иногород-
них, случайных зевак, сотруд-
ников милиции в штатском и
дипломатов стран Евросою-
за, то провал оппозиции впол-
не сопоставим со случившим-
ся накануне провалом нашей
футбольной сборной в игре с
командой Люксембурга”.

Цікава, колькі часу яшчэ
будзе  смакаваць  згаданую
акцыю палымяны камуніст?
Аднак,  у  адным  з  ім  можна
пагадзіцца. Пакуль у белару

сах  не  прачнецца  жадання
стаць еўрапейцамі, футболь
ных перамог нам не бачыць.

А “Рэспубліка” гэтай самай
Еўропай сваю публіку пало
хае. Карэспандэнтка газеты
з’ездзіла ў Вільню і прыйшла
да высновы: беларусам паш
часціла, што яны жывуць па
гэты бок мяжы.

“Если уж ведем речь о людях
обычных, то литовцы боль-
шой удачей считают зарпла-
ту в 900—1000 лит. И то
нужно поднапрячься, на не-
скольких работах повкалы-
вать, чтобы эти деньги полу-
чить. Наша знакомая Елена –
воспитатель в вильнюсской
школе-интернате — работа-
ет на двух ставках без пере-
дыху, получает 1100 лит и
очень довольна. По тамош-
ним меркам деньги приличные.
Ну ведь и у нас люди похожих
специальностей столько по-
лучают.

Словом, лично для меня
так и осталось загадкой, что
же  выиграли рядовые литов-
цы от недавнего вступления в
Евросоюз. Что-то я не увиде-
ла, чтобы обещанные небыва-
лые финансовые вливания от
друзей из Европы (о сногсшиба-
тельных перспективах мне
вильнюсские товарищи с вос-
торгом рассказывали еще два
года назад) как-то сильно из-
менили облик того же Вильню-
са. Но, возможно, просто
«еще не вечер». Пока же, при-
смотревшись попристальнее
к жизни и быту простых людей
в Литве, как-то уходит жела-
ние приобщиться к преслову-
тым западным ценностям в
таком вот формате. Если
сравнивать, то в нашей

стране, выбравшей свой
путь, по мнению кого-то и не-
бесспорный, простым людям
живется на том же бытовом
уровне все-таки комфортнее.

— Я бы мечтал поселиться
у вас в Беларуси! Вы там как у
Христа за пазухой, не понима-
ете только, — пытался
втолковать мне в поезде
Вильнюс—Минск литовец. Он
и слышать не хотел, что
есть и у нас свои проблемы,
так настрадался от соб-
ственных евросоюзовских реа-
лий, что ли... Не знаю, вот
только добрые слова о стра-
не, в которой живешь, трону-
ли за душу по-настоящему”.

Ці гэта наш выхавальнік у
школе  атрымлівае  пад  500
даляраў? У якіх гэта інтэрна
тах у нас такія заробкі? І што
гэта за “западные ценности”
так  палохаюць  аўтарку?
Можа, гэта сама магчымасць
гаварыць і пісаць, што дума
еш,  а  не  што  кажуць?  Ці,
можа, гэта школа на нацыя
нальнай мове? Ці адсутнасць
страху  перад  кантрактнай
сістэмай? Сапраўды, нашым
людзям яшчэ доўга ўсё гэта
“не свеціць”. А той міфічны
літовец, які марыць пасяліц
ца ў Беларусі, памыляецца.
Мы ўсе тут сапраўды за пазу
хай. Але не ў Хрыста.

А яшчэ “Рэспубліка” друкуе
артыкул  пра  адну  з  самых
цяжкіх і неўдзячных прафесій
у Беларусі. Прафесію афіцы
янта.

“Директор одного минского
ресторана Таисия Якимович
рассказала, что непорядочные
клиенты встречаются и сей-
час. 

— В столице такие случаи

не редкость. Чаще всего это
происходит в летних кафе.
Группой риска для работников
ресторана можно назвать си-
дящих за столиками возле вы-
хода, так как за ними усле-
дить сложнее всего. С мошен-
никами мы судимся, вот
только обидно, что отлов-
ленную клиентуру воспитыва-
ют лишь небольшим штра-
фом. (...)

У официантов есть свои
профессиональные заболева-
ния. 

— Варикоз и психоз, — риф-
мует Марина. — Все официан-
ты используют в своей речи
мат. А как иначе? Начнет, до-
пустим, оскорблять тебя
клиент, а ты должен стоять
с неестественной бесчув-
ственной физиономией. По на-
шему кодексу официант обя-
зан «обладать способностью
избегать конфликтных ситу-
аций». Сорвешься сам – про-
щай работа! Придешь оскорб-
ленный из зала, хлопнешь
дверьми, и уже здесь вместе с
другими официантами нач-
нешь кричать. Порой наблю-
даем за летающими тарелка-
ми… Да и коллег в порыве гне-
ва можно огреть тяжелым
словом. Никто не обижается,
все понимают”.

Пасля такіх шчыраванняў
вельмі цягне наведаць які
небудзь пункт “абшчапіта”.
Акунуцца ў атмасфэру бела
рускай  згоды  і  цярпімасці.
Дзе без мата не абысціся, але
называецца гэта “пазбяган
нем  канфліктнай  сітуацыі”.
Дзе лётаюць талеркі, але ўсе
ўсё разумеюць. Напэўна, пас
ля ўдалага прызямлення.

Алесь Канюціч

Невядомая
Беларусь

ЛІХТАРЫК У ЦЕМРЫ Стрэмкі
МЫ НЕ ВЫЦІСНУЛІ З СЯБЕ КОМПЛЕКС “ДЗЯРЭЎНІ”

Фотафакт

25 кастрычніка ў Беларусі
традыцыйна ўшаноўваецца
Марцін. “Марцін святы – губ
іцель  гагаты”,  —  казалі  на
шыя  продкі.  Пад  “гагатой”
трэба разумець патлусцелых
за  лета  гусей,  якіх  у  гэты
дзень смажылі або везлі на
продаж.

26 кастрычніка ў Беларусі
афіцыйна адзначаецца Дзень
аўтамабіліста,  а  ў  свеце  –
Дзень нараджэння футбола.
Цікава, што годам нараджэн
ня гэтай папулярнай гульні
называецца 1863ці, гэта зна
чыць, год пачатку паўстання
Кастуся Каліноўскага ў Бела
русі. Менавіта 26 кастрычніка
таго  памятнага  году  прад
стаўнікі англійскіх футболь
ных клубаў сабраліся ў сталі
цы — Лондане, каб выпраца
ваць адзіныя правілы гульні і
заснаваць  першую  ў  свеце
Нацыянальную футбольную
асацыяцыю.

27 кастрычніка 1989 году
на вайсковай базе пад Стань
кавам  на  Койданаўшчыне,
згодна з савецкаамерыканс
кай дамовай пра ліквідацыю
ракет  сярэдняй  і  меншай
дальнасці,  знішчаная  была
апошняя ракета СС23. З гэ
тага моманту Беларусь стала
бяз’ядзернай тэрыторыяй.

29 кастрычніка  –  самы
чорны дзень у гісторыі бела
рускай культуры. За адну ноч
з 29га на 30га кастрычніка
1937  году  ў  Мінску  карнікі
НКВД расстралялі цэлую гру
пу пісьменнікаў, сярод якіх
былі Анатоль Вольны, Платон
Галавач, Алесь Дудар, Міхась
Зарэцкі,  Валеры  Маракоў,
Міхась Чарот ды іншыя. Усяго
было расстраляна 100 прад
стаўнікоў  нацыянальнай
інтэлігенцыі.

30 кастрычніка 1937 году
расстрэлы працягваліся. Гэ
тым разам, сярод іншых, былі
забітыя пісьменнікі Янка Нё
манскі,  Тодар  Кляшторны  і
Юлі Таўбін.

3 лістапада 1941 году пак
інуў  гэты  свет  іншы  класік
беларускай  літаратуры,
Змітрок Бядуля. Ён памёр ад
інфаркту  ў  цягніку,  які  вёз
яго ў эвакуацыю ў Ташкент.

Перачытваю паляка Ярас
лава  Івашкевіча.  Шчаслівы
чалавек – цалкам рэалізаваў
свой  талент,  і  як  паэт,  і  як
празаік,  драматург,  эсэіст,
мемуарыст...

Ці  ж  мелі  такую  магчы
масць  яго  сучаснікі  Купала
ды Колас? Дзівіцца варта не
таму, што мы не маем у літа
ратуры  постацяў,  роўных
таму ж Івашкевічу, дзіва бярэ
ад  таго,  што  мы  ўвогуле
штось маем. Нягледзячы ні
на што. Не дзякуючы – а няг
ледзячы,  насуперак.  Якая
яшчэ літаратура стваралася ў
такіх акалічнасцях? І здолела
выжыць?

Забытая ў цёмным склепе
бульба прарастае доўгімі бе
лымі храсткамі ў спадзяванні
прабіцца да сонца, да волі.
Так  і  наша  прыгожае
пісьменства.

Рэдка каму ўдалося глы
нуць вольнага паветра.

І ўчора, і сёння.
А  сёння  ўвогуле  наша

літаратура апынулася ў не
звычайнай сітуацыі.

Заўсёды  пісьменнікі  на
зіралі, што робяць калегісу
седзі, “трымалі руку на пуль
се”. Пушкін уважліва чытаў
Байрана, тыя ж Купала  і Ко
лас, бясспрэчна, былі знаё
мыя з блізкай ім па духу літа
ратурай польскага “пазітывіз
му” – Ажэшкі, Сянкевіча, Ка
напніцкай.

Сёння нашай літаратуры
няма ў каго вучыцца.

Мы  змушаны  ўсё  яшчэ
жыць праблемамі, якія стаялі
перад Міцкевічам, Норвідам
ці Пётэфі. Нацыянальная са
масвядомасць у руінах, усеа
гульная апатыя, цемра і ня

воля.
Якая яшчэ мова дагэтуль

мае неўсталяваную арфагра
фію? Не кажучы ўжо пра вуз
кае кола яе карыстальнікаў.

Зачын  апавядання  –
“Божа, пашлі мне добрага ча
лавека, свядомага беларуса...”
Ці гаворыць хто – свядомы
немец, японец?

Мы засталіся адны. Іншыя
літаратуры  жывуць  іншымі
праблемамі.

Наша літаратура нагадвае
дзяўчынку, што яшчэ толькі
рыхтуецца да першага пры
часця, у той час як яе дарос
лыя сяброўкі бадзяюцца па
сэксшопах.

Паэт у заходняй літарату
ры – не толькі не “больш чым
паэт”. Ён увогуле – ніхто. Вы
капень, экспанат кунсткаме
ры, які падтрымліваецца роз
нымі фондамі проста каб не
вымер як гатунак з “Чырво
най кнігі”.

А проза займаецца праб
лемамі аднаполага кахання,
капаннем у чалавечым нізе і
фекаліях.

Але купка бруду на вымы
тай шампунем вуліцы толькі
падкрэслівае яе чысціню. На
запляванай  і  засмечанай  –
яшчэ й павялічвае ступень аг
іднасці.

“Постмадэрнізм”,  —  які
там “пост”, мы колькі сябе па
мятаем, столькі й посцімся.
Нам бы пад’есці палюдску,
пасапраўднаму.

Нам  бы  біць  у  званы  ды
трубіць у баявыя трубы, — а
мы  грукочам  у  “тазікі”  і
дзьмём у свісткі.

Ды вось бяда – праблемы
засталіся тыя ж, з нашаніўскіх
часоў, а пісаць так, як тады,

ужо нельга.
І аднолькава млосна чы

таць як патрыятычныя вяр
шыдлы пра храмы, крыжы і
свечкі,  так  і  “вершаваніта
ванні”.

Мы ніяк не можам выціс
нуць з сябе комплекс “дзя
рэўні”, усё цікуем у бок “вык
шталцонэго паніча”. Мы ня
верым, што можам быць для
некага  цікавымі  такія,  якія
ёсць.

“Как? Из Вильнюса!!! И вы
приехали сюда – наши дува
лы смотреть?” – дзівіліся нам
у  Ташкенце  мясцовыя  рас
ійскія рабацягі.

А вось Маркес з калегамі
апісваў  свае  “задрыпоніі”
такімі, якія яны ёсць. І атры
малася  літаратура,  перад
якой знялі капелюшы і цылін
дры “высокацывілізаваныя”
суседзі.

“Пішы,  што  бачыш  і  не
мудры”, — вучыў Аляксей Ве
нецыянаў.

У  сваёй  экзістэнцыйнай
сутнасці мы такія ж як і ўсе. І
першае каханне дзенебудзь
у Лынтупах такое ж балючае,
як  і ў Вероне. Толькі як яго
апісаць так, каб зразумелі  і
тыя,  закаханыя  цяпер,  —  і
тыя, што будуць жыць праз
чатырыста гадоў?

Мы маем шанец стварыць
сапраўдную  літаратуру.  Бо
перад намі стаяць сапраўд
ныя, а не выдуманыя прабле
мы. Нашай будучыні. Жыцця і
смерці.

Літаратура – як ліхтарык у
цемры.  Каб  не  збіцца  з  да
рогі. Не патануць у дрыгве.

А калі літаратура згушчае
цемру – дык навошта яна?

Алег Аблажэй

Пасол  Літоўскай  Рэс
публікі  Эдмінас  Багдонас
(злева)  адкрывае  выставу
«Экспрэсія Ніды», прымерка
ваную да 15й гадавіны ўста
лявання дыпламатачных зно
сінаў Беларусі і Літвы. Мінск,
23 кастрычніка 2007 году.

Выстава  працуе  ў  Музеі
сучаснага выяўленчага мас
тацтва.

ВАШ ЭЛЕКТРОННЫ АДРАС.

СУПРАЦІЎ МАТЭРЫЯЛУ
“АРХИВЫ БЕЛАРУСИ” ЦІ ДЗЯРЖАЎНЫЯ АРХІВЫ?

Многія, напэўна, чулі пра
ліст Якуба Коласа ў ЦК КПБ, у
якім ён выступіў у абарону
беларускай мовы. А вось ба
чыць  арыгінал  (ці  хоць  ма
шынапісную копію) ліста, ду
маю, мала каму даводзілася.
Я асабіста змог пабачыць гэ
тую копію зусім нядаўна – на
інтэрнэтнай старонцы Дзяр
жаўнай архіўнай службы РБ
archives.gov.by. Шчыра кажу
чы,  раней  ніколі  нават  не
здагадваўся  пра  існаванне
гэтага сайта. Але спатрэбілася
знайсці  фатаграфію  Якуба
Коласа...

На  старонцы  не  проста
шмат  фотаздымкаў  і  даку
ментаў, звязаных з жыццём і
творчасцю  народнага
пісьменніка – усе яны ўпарад
каваныя па раздзелах: “Рада
вод”, “Асабістае і службовае
жыццё”,  “Грамадская  дзей
насць”, “Арыгіналы твораў” і
г.д. Усе раздзелы ілюстрава
ныя рэдкімі фатаграфіямі ды
малюнкамі з архіўных фон
даў.

Тое самае тычыцца і Янкі
Купалы.  “Класікі  сусветнай
літаратуры Я.Купала  і Я.Ко
лас. Да 125годдзя з дня на
раджэння” – так называецца
новы раздзел сайта “Архівы”.

І гэта яшчэ не ўсё. У тэма
тычнай рубрыцы “Выдатныя
асобы  Беларусі”  тут  можна
прачытаць аглядныя нарысы
пра сусветна вядомага геола
га,  нацыянальнага  героя
Чылі  Ігната Дамейку, выдат
нага  мастака  і  кампазітара
Напалеона Орду, знакамітага

фізіка, доктара філасофскіх
навук і асветніка Барыса Кіта,
які жыве ў Германіі.

Прыпыню тут паток захап
ленняў. Папершае, на жаль,
у гэтым і ў  іншых раздзелах
значна меней  ілюстрацыяў.
Але нашмат горш іншае – усе
матэрыялы сайта (за выклю
чэннем, так бы мовіць, юбі
лейнага) напісаныя цалкам
парасійску,  і  сам  ён,  між
іншым, мае афіцыйную назву
“Архивы Беларуси”. У выпад
ку  з  Коласам  і  Купалам  мы

назіраем, мне падаецца, суп
раціў  матэрыялу.  Калі  ўсё
жыццё  і  твочасць  класікаў
прысвечаныя Беларусі і бела
рушчыне,  даваць  інфарма
цыю пра іх не пабеларуску –
на  такую  прафанацыю,
відаць, у дзяржаўнай устано
ве не рашыліся.

Але тут вось яшчэ што. Ар
хівы і архіўныя работнікі ма
юць справу з дакументамі  і
фактамі.  А  факты,  вядома,
упартая рэч. Напрыклад, пад
рубрыкай “Вялікая айчынная

вайна” тут ёсць гістарычная
даведка  на  тэму  калабара
цыі. Вось толькі адзін з пры
ведзеных там фактаў. “Бела
руская народная самапомач”
(БНС)  дабрачынная народ
ная  арганізацыя.  Створана
22  кастрычніка  1941  г.  як
спадкаемца  Беларускага
Чырвонага Крыжа. Кіраўнікі
– І. Ермачэнка, Ю.Сабалеўскі.
Ажыццяўляла як дабрачын
ную, культурнаасветніцкую,
гэтак  і  палітычную  дзей
насць.  БНС  патрабавала  ад
акупацыйных уладаў поўнай
аўтаноміі Беларусі, стварэн
ня беларускага ўраду і бела
рускай арміі…” (Тут і далей
пераклад мой – М.П.)

А  вось  яшчэ  адна  гіста
рычная даведка. “Усяго на тэ
рыторыі Беларусі было ство
рана  260  лагераў  смерці  і
больш за 170 гета. Па коль
касці ахвяраў (260, 5 тыс. ча
лавек)  Трасцянеці  лагер
смерці пад Мінскам лічыўся
самым буйным пасля Асвен
цыма, Майданека, Трэблінкі.
У  гета  ў  масавым  парадку
знішчалася  яўрэйскае  на
сельніцтва Беларусі  і яўрэі,
вывезеныя з іншых краін Еў
ропы”.

Думаецца,  дзяржаўным
дзеячам сучаснай Беларусі
варта часцей чытаць матэры
ялы дзяржаўных архіваў на
шай  краіны.  Тады,  мабыць,
меней пачуем выказванняў
пра “свінушнік” у Бабруйску
ці пра выкіданне “нацыянал
істаў” з падручнікаў.

Максім Пешка

Фрагмент ліста Я. Коласа ў ЦК КПБ. 25 траўня 1956 г.
Машынапісная копія. (БДАМЛМ, ф. 9, воп. 2, спр. 109а, арк. 17)


